
D
irectamente da revista
Golfiño chega Thom, un
granxeiro americano que

se instala en pleno agro galego, c
en Tui, e que encherá coas súas
historias as páxinas dun volume
da colección “BD Banda”, publi-
cado pola editorial Kalandraka e
que leva por título o nome do ci-
tado granxeiro.

Thom non se atopa só, apa-
rece acompañado por un porco
de nome Cholo, a galiña Maru-
xa, o galo portugués João Afon-
so, a vaca Carlota e pola súa
muller Carmiña, que é o único
personaxe do cal descoñe-
cemos o seu aspecto
físico -se é que o
ten- e é en torno ao
cal xiran entre outros
os tormentos e/ou as
alegrías do protago-
nista. Un protagonista
plural no sentido de
que, acaparando a
atención do lector, con-
vértese en suxeito activo
e pasivo das historias
que o  seu creador An-
drés Meixide artella en
torno á súa figura. É, co-
mo o seu propio autor in-
dica, unha banda deseña-
da na que o importante é o
personaxe. Logo o que
pensa e o que fai repercute
inevitablemente no seu
contorno e a historia-resul-
tado é unha interesante
combinación de ilustración e
texto que, a miúdo, cun trasfon-
do certamente irónico aborda,

anima, parodia, distorsiona te-
mas da realidaden máis actual
do noso país e do estranxeiro,
absurdos tópicos, verdades con-
sideradas universais ou supos-
tas cualidades atribuídas a di-
versos individuos que dis-

tan moito de ser certas.

Así non se libran de comen-
tario-tratamento dende o dispa-
ratado delirio no que caemos
cando se achegan as  festas navi-
deñas, ata o extraordinario
acontecemento social como foi a
voda do príncipe, pasando -co-
mo non- pola forma de atacar a
terceiros países que teñen os Es-
tados Unidos, a clonación como
forma de enriquecemento, as ex-
celencias da comida norteameri-
cana, as celebracións de festas
emblemáticas, os máis que cues-
tionados programas de televi-
sión -léase “reality show” e/ou
telenovelas- ou mesmo as conse-
cuencias do uso e abuso de me-
dicamentos. Ao final e facendo

uso da metaliteratura os
propios personaxes se re-

coñecen no cómic e lou-
van a capacidade de vi-
vir no mundo imaxina-
rio da fición onde todo
ou case todo é posible.

Deseñada cada páxi-
na como unha historia
independente a concen-
tración-síntese de ideas
transmítese a través dun-
has cantas viñetas e non
moito máis ca unha du-
cia de frases e chega, no
que constutúe un gran
acerto do volume, a un
público moi amplo: pe-
quenos e maiores disfru-
tarán sen dúbida das an-
danzas, excentricidades e
vivencias de Thom e os
seus personaxes.

MEIXIDE, Andrés,Thom,
Ed. Kalandraka, Ponteve-
dra, 2005, 68 páxinas

A
autora Helena Villar Janei-
ro (Becerreá, Lugo, 1940)
vén de publicar coa edito-

rial Galaxia unha simpática nove-
liña titulada Raúl e protagonizada
por un rapaz do mesmo nome
que, de seguro, podería ser o fillo
desexado por moitas nais e moi-
tos pais, e é que este atípico rapaz
non sabe dicir non, estraña cir-
cunstancia que o converte nun
anxo para os seus pais e avós e que
por outra banda fai que resulte un
ser repunante para os compañei-
ros da escola. Esta característica
que acompaña a Raúl dende que
naceu fai que en multitude de
ocasións e sen querelo se vexa
mergullado nas máis incribles si-
tuacións. Cando finalmente se ar-
ma de valor e acode cos seus pais
ao doutor semella unha situa-
ción surrealista máis non
por iso descoñecida para o
médico, xa sabedor desta
estraña síndrome: a ODAT
(obedece demasiado a to-
do), quen propón unha du-
ra e, como se comprobará
despois, efectiva terapia para
combater esta enfermidade
que tantos desgustos lle dá a
Raúl.

A historia comeza no intre
en que nace Raúl, un rapaz xa
dende esa cheo dunha maxia
especial vinculado sempre á lúa
e ao luar (o seu nome ao revés) e
remata cando finalmente se libe-
ra desa carga que durante anos
non lle deixou vivir con liberda-
de plena. Entre o nacemento e a
recuperación as situacións cómi-

cas e divertidas non deixan de se
suceder e o protagonista sempre
acabará mal, ben facendo cousas
comprometidas nunha clase, xa
sexa chivarse ou facerlle a pelota
ao mestre, ou ben comendo cou-
sas noxentas para el e ás que non é

quen de se negar.

A autora tanto polo xeito de
narrar, como pola estrutura liñal,
como pola maneira de introducir
episodios cómicos e tamén polo
xeito de se fixar nas pequenas
cousas ás veces só perceptibles pa-
ra os lectores infantís, amosa un
rigoroso coñecemento do público
infantil. Sabe que lles gusta e que
non, sabe divertilos e trátaos inte-
lixentemente, trazos todos estes
que lle valeron para acadar moi-
tos e prestixiosos premios nacio-
nais e internacionais.Se cadra este
exhaustivo coñecemento provén
do xeito en que Helena Villar Ja-
neiro empezou na literatura in-
fantil, escribindo contos para que
os seus fillos puidesen escoitalos,
lelos e en definitiva puidesen ter
unha literatura de seu nun tempo
en que a literatura, e sobre todo a
infantil e en galego, non eran re-
coñecidas nin mimadas coma
agora.

Se cadra o xeito de comezar
escribir deste xeito, sempre en
contacto co público ao que se di-
rixe, conseguiu dotar as súas
obras dunha sensibilidade e dun
ton especial que, como podemos
aprezar, non esmoreceu cos anos.

VILLAR JANEIRO, H., Raúl
(ilustr. David Rubín) Ed. Galaxia.
Vigo, 2005. 99 páxinas

Thom e nós

Como saber divertir

Paula Fernández

Con Raúl

Imaxinación 
e ironía

María Navarro

Manhattan Transfer
John Dos Passos

Edicións Sotelo Blanco. 488 páxinas

Nova York de fondo, vi-
das cruzadas nunha cidade
hostil, hipócrita e traizoeira,
baixo a mirada atenta da Es-
tatua da Liberdade. O soño
americano dunha multitude
de personaxes mergullados
na corrupción e miseria dun-
ha metrópole deshumaniza-
da que os asfixia ata a deses-
peración e o suicidio. Amor e
paixón, vida e morte cunha
ventá aberta á esperanza. A
cidade de Nova York retrata-
da por John dos Pas-
sos está marcada po-
lo materialismo e po-
la sede de éxito e po-
der dos seus habitan-
tes. O afán de
superación e a loita
constante por sobre-
vivir dos protagonis-
tas da novela activan

a complicidade do lector, que
se sente dende as primeiras
páxinas partícipe das súas vi-
dad e atrapado polos seus
destinos. Jimmy Herf, Ellen
Thatcher, Fifí Waters, Congo,
Joe Harlanda e outros moitos
conforman un mosaico de
vidas que teñen en común a
cidade que os acolle. A técni-
ca innovadora coa que está
construída esta novela coral,
resultante do emprego de re-
cursos cinematográficos,

monólogos interio-
res, fragmentos de
cancións populares e
anuncios e recortes
de prensa, redunda
na orixinalidade
dunha obra que su-
puxo un acontece-
mento literario no
seu tempo.

ANDEL DE NOVIDADES
M. Blanco Rivas

Dicionario visual
Josep Vico

Edicións Xerais. 410 páxinas

Organizado en dobres
páxinas e a grande formato,
Diccionario Visual presenta
situacións arredor da fami-
lia, a casa e o xardín, o sa-
lón, o dormitorio, o baño, a
cociña, o supermercado, a
festa de aniversario, a aula,
a visita ao médico, o par-
que, a granxa, a praia, o
corpo humano, os oficios,
as cores, os núme-
ros... Cada unha
das láminas repro-
duce nas dúas
marxes debuxos
dos obxectos máis
representat ivos
que aparecen
acompañados de

cadanseu nome. Mediante
a relación entre as imaxes e
a súa representación gráfi-
ca, o volume posibilita aos
máis pequenos a aprendi-
zaxe do vocabulario básico.
Grazas ao binomio imaxe-
palabra, a fixación dos con-
ceptos na mente dos nenos
que se atopan nas primeiras
fases da aprendizaxe da le-

cura faise máis do-
ada e pracenteira.
Asimesmo, o tra-
ballo das láminas
está pensado para
que haxa unha
interacción entre as
persoas adultas e os
nenos e nenas.

Un escuro rumor tralo 
silencio
Isidro Novo

Edicións Sotelo Blanco. 252 páxinas

Novela de ciencia-ficción
de corte futurista na que se
narra unha catástrofe ecoló-
xica desencadeada pola am-
bición humana nunha bis-
barra do noroeste da Penín-
sula Ibérica (Clunia Vella) a
finais do século XXI, Un es-
curo rumor tralo silencio foi
merecedora do Premio Ris-
co de Literatura Fantástica
2005. A carón de
prácticas xenéticas
aberrantes e das no-
vas teconoloxías e
adiantos científicos
cos que se ilustra o
retrato dun mundo
deshumanizado e
hipertecnificado, no
relato teñen cabida

os problemas máis habituais
na nosa sociedade: a aliena-
ción das clases populares, a
marxinación e o clasismo
derivados dun capitalismo
feroz, a conivencia política e
a desmedida cobiza empre-
sarial, aos que tamén se en-
gaden os riscos derivados
dun pseudoprogreso que
pon en perigo o equilibrio

ciencia-conciencia.
No medio deste pa-
norama apocalípti-
co, un científico
axudado dun grupo
de amigos e segui-
dores terá que loitar
contra o caos que
ameaza con destruír
o planeta.


